ՏԵՂԵԿԱՆՔ-ՀԻՄՆԱՎՈՐՈՒՄ

<<Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի վերաբերյալ  



	1.
	Անհրաժեշտությունը

	
	Սույն որոշման նախագծի (այսուհետ` Նախագիծ) ընդունումը պայմանավորված է ՀՀ կառավարության 30.01.15թ. թիվ 105-Ն որոշմամբ հաստատված գնումների գործընթացի կազմակերպման կարգի (այսուհետ` Կարգ) գործնական կիրառման ժամանակ առաջացած որոշ խնդիրների կարգավորման անհրաժեշտությամբ: 

	2.
	Ընթացիկ իրավիճակը և խնդիրները

	
	ՀՀ կառավարության 30.01.15թ. թիվ 105-Ն որոշմամբ փոփոխության է ենթարկվել ՀՀ կառավարության 10.02.11թ. թիվ 168-Ն որոշմամբ հաստատված գնումների գործընթացի կազմակերպման կարգը, որի գործնական կիրառման ժամանակ արձանագրվել են որոշ խնդիրներ: Մասնավորապես.

1. Կարգով սահմանված է, որ եթե ՀՀ օրենսդրությամբ նախատեսված պետական կառավարման մարմինը չունի աշխատակազմ պետական կառավարչական հիմնարկ, ապա պատվիրատուի ղեկավար է հանդիսանում մարմնի ղեկավարը: Սակայն կան ՀՀ պետական կառավարման մարմիններ /օրինակ` ՀՀ ոստիկանություն, ՀՀ ազգային անվտանգության ծառայություն/, որոնք չունեն աշխատակազմ և այդ պարագայում պատվիրատուի ղեկավարը լինում է այդ մարմնի ղեկավարը: Նշվածով պայմանավորված Նախագծով նշված անձանց հնարավորություն է ընձեռվում պատվիրատուի ղեկավարի լիազորությունը վերապահել այլ պաշտոնատար անձի:

1. Հրատապության հիմքով առանց գնումների հայտարարությունը նախապես հրապարակելու բանակցային ընթացակարգի կիրառմամբ ավիասապասարկման ծառայությունների ձեռքբերման դեպքում մասնակիցների շրջանակի ընդլայնման և նրանց միջև մրցակցության խրախուսման ապահովման նպատակով Նախագծով նախատեսվում է հրավերը տրամադրել առնվազն երեք մասնակցի, զուգահեռ այն հրապարակելով նաև www.gnumner.am կայքում: Միաժամանակ պատվիրատուների կողմից բարձրացված` ավիասպասարկման ծառայությունների գնումների դեպքում  ժամկետների հետ կապված խնդիրների կարգավորման նպատակով Նախագծով նախատեսվել է նշված ընթացակարգի կիրառման ժամանակ անհրաժեշտության դեպքում հայտերի ներկայացման ժամկետը սահմանել 12 ժամ` մեկ աշխատանքային օրվա փոխարեն:

1. Կարգի համաձայն` մասնակցի` հայտով ներկայացրած փաստաթղթերում, բացի գնային առաջարկներից, եթե առկա են հրավերի պահանջներին անհամապատասխանություններ, ապա բացման նիստը կասեցվում է` մասնակցին հնարավորություն տալով մեկ օրյա ժամկետում շտկել թերությունները: Եթե մասնակիցը չի շտկում այդ թերությունները, վերջինիս հայտը մերժվում է և այդ մասնակցից գանձվում է հայտի ապահովումը` տուժանքը:
Սակայն գործանականում հնարավոր է, որ մասնակիցը հայտով չներկայացնի հայտի ապահովում, այդ թվում հակամրցակցային համաձայնության գալով այլ մասնակիցների հետ, ինչի պարագայում հնարավոր չի դառնում գանձել հայտի ապահովումը: 
Նախագծով նախատեսվում է, որ հայտի ապահովումը չներկայացնելու կամ հրավերի պահանջներին անհամապատասխան ներկայացվելու դեպքում տվյալ մասնակցի հայտը մերժվում է` առանց այդ թերությունը շտկելու հնարավորության:
1. Գնման գործընթացների առավել թափանցիկ և հրապարակային հիմունքներով կազմակերպումն ապահովելու անհրաժեշտությունից ելնելով Նախագծով նախատեսվում է հայտերի բացման նիստի արձանագրությունների, ինչպես նաև բողոքարկման խորհրդի կողմից ընդունված որոշման կատարման մասին պատվիրատուի ներկայացրած տեղեկատվության հրապարակում www.gnumner.am հասցեով ինտերնետային կայքում:
1. Ավիասպասարկման ծառայությունների և Կարգի 25-րդ կետի 6-րդ ենթակետի <<գ>> պարբերության հիման վրա` չկանխատեսված հանգամանքների հետևանքով առաջացած և հրատապ համարվող գնումների կատարման դեպքում, եթե գնման առարկայի նմանատիպ խմբի նախահաշվային գինը գնումների պլանի լրացման կարգի համաձայն գերազանցում է գնումների բազային միավորի հնգապատիկը, ապա <<մասնագիտական փորձառություն>> չափանիշին բավարարելու նպատակով մասնակիցները ներկայացնում են նախկինում կատարած պայմանագրի պատճենը, իսկ դրա պատշաճ կատարումը գնահատելու համար` տվյալ պայմանագրի կողմերի հաստատած` պայմանագրի սահմանված ժամկետում կատարումը հավաստող ակտի (հանձնման-ընդունման արձանագրություն և այլն) պատճենը կամ տվյալ պայմանագրի կատարումն ընդունած կողմի գրավոր հավաստումը, իսկ <<ֆինանսական միջոցներ>> չափանիշը գնահատվում է պատվիրատուի կողմից ՀՀ ֆինանսների նախարարություն կատարված հարցման միջոցով:
Սակայն հաշվի առնելով, որ վերոհիշյալ գնումները յուրաքանչյուր դեպքում գումարային տեսակետից փոքր ծավալ են կազմում, նպատակահարմար չէ գնահատել հիշյալ չափանիշները, ինչը նախատեսվել  է Նախագծով:
[bookmark: N_168-Ն_1]6. Կարգի համաձայն պատվիրատուն հայտերի բացման նիստի ավարտին հաջորդող աշխատանքային օրը ՀՀ ֆինանսների նախարարություն հարցում է ներկայացնում առաջին և հաջորդաբար տեղ զբաղեցրած մասնակիցների՝ ՀՀ պետական բյուջեի նկատմամբ հայտը ներկայացնելու օրվա դրությամբ ժամկետանց հարկային պարտավորությունների առկայության վերաբերյալ: Եթե նշված հարցման արդյունքում ՀՀ ֆինանսների նախարարության կողմից տրամադրված եզրակացության համաձայն մասնակցի ներկայացրած, ՀՀ պետական բյուջեի նկատմամբ հայտը ներկայացնելու օրվա դրությամբ ժամկետանց հարկային պարտավորություններ չունենալու վերաբերյալ, հայտարարությունը որակվում է իրականությանը չհամապատասխանող, ապա հանձնաժողովի որոշմամբ տվյալ մասնակցի հայտը մերժվում է, և ի հայտ եկած հանգամանքների մասին տեղեկությունները պատվիրատուի կողմից ուղարկվում են ՀՀ ֆինանսների նախարարություն` այդ մասնակցի տվյալները գնման գործընթացին մասնակցելու իրավունք չունեցող մասնակիցների ցուցակում (այսուհետ` սև ցուցակ) ներառելու գործընթաց նախաձեռնելու նպատակով:
Վերոգրյալով պայմանավորված և նկատի ունենալով, որ տվյալ դեպքում մասնակցի կողմից ներկայացվել են կեղծ տվյալներ, գործող կարգի համաձայն մասնակիցն ընդգրկվում է սև ցուցակում 3 տարի ժամկետով: 
Սակայն նկատի ունենալով այն հանգամանքը, որ նշված ժամկետով սև ցուցակում ընդգրկելու դեպքում էականորեն կնվազեն գնման գործընթացներին հնարավոր մասնակիցների թիվը, ինչը կազդի նաև մրցակցության աստիճանի վրա, Նախագծով նախատեսվել է վերոհիշյալ հիմքով մասնակցին գնման գործընթացին մասնակցելու իրավունք չունեցող մասնակիցների ցուցակում ներառել 6 ամիս ժամկետով:
Միաժամանակ Կարգով նախատեսված է նաև, որ առաջին տեղը զբաղեցրած մասնակիցը իր որակավորման չափանիշները հավաստող փաստաթղթերը պատվիրատունի ներկայացնում է ծանուցումը ստանալուց հետո 3 աշխատանքային օրվա ընթացքում: Այսինքն կիրառվում է ոչ միասնական մոտեցում, այն է` 1-ին տեղը զբաղեցրած մասնակցին որոշելուց հետո պատվիրատուն նույն օրը հարցում է կատարում և ՀՀ ֆինանսների նախարարություն, որին ՀՀ ֆինանսների նախարարությունը պատասխանում է 2 աշխատանքային օրվա ընթացքում,  և ծանուցում է մասնակցին, որը որակավորման փաստաթղթերը ներկայացնում է 3 աշխատանքային օրվա ընթացքում: 
Նշված միասնականությունն ապահովելու նպատակով Նախագծով նախատեսվում է ՀՀ ֆինանսների նախարարության կողմից եզրակացության տրամադրման ժամկետը սահմանել 3 աշխատանքային օր: 
7. Կարգով սահմանված է, որ լիազոր մարմնի /ՀՀ ֆինանսների նախարարության/ կողմից գնումների գործընթացին մասնակցելու իրավունք չունեցող մասնակիցների ցուցակում մասնակցին ներառելու նպատակով գնումների բողոքարկման խորհրդում պաշտոնական ընթացակարգ նախաձեռնելու դեպքում ՀՀ ֆինանսների նախարարությունը դիմում է Գնումների աջակցման կենտրոնին` առաջարկելով ուսումնասիրել ներկայացված նյութերը և հիմքերի առկայության դեպքում կազմակերպել բողոքարկման գործընթաց: 
Նշված նյութերի վերաբերյալ կարծիք ստանալու նպատակով` Գնումների աջակցման կենտրոնը դիմում է տվյալ մասնակցին և պատվիրատուին: Սակայն գործնականում հաճախ առաջանում են խնդիրներ` մասնակիցների կողմից համապատասխան տեղեկատվությունը ուշ ներկայացնելու կամ չներկայացնելու հանգամանքի հետ կապված, ինչի արդյունքում ձգձգվում է գնումների գործընթացին մասնակցելու իրավունք չունեցող մասնակիցների ցուցակում մասնակիցներին ներառելու գործընթացը:
Նշված խնդրի լուծման նպատակով Նախագծով նախատեսվում են տվյալ մասնակցի և/կամ պատվիրատուի կողմից համապատասխան տեղեկատվությունը ներկայացնելու, Գնումների աջակցման կենտրոնի կողմից ներկայացված նյութերը ուսումնասիրելու, բողոքարկման գործընթաց կազմակերպելու և համապատասխան եզրակացությունը ՀՀ ֆինանսների նախարարություն ներկայացնելու հստակ ժամկետներ: 
Միաժամանակ Նախագծով կարգավորվում են մասնակցի և/կամ պատվիրատուի կողմից Գնումների աջակցման կենտրոնին սահմանված ժամկետում տեղեկատվություն չներկայացնելու դեպքում գնումների գործընթացին մասնակցելու իրավունք չունեցող մասնակիցների ցուցակում մասնակցին ներառելու կամ չներառելու նպատակով Գնումների աջակցման կենտրոնի կողմից իրականացվող գործողությունները:

	
	Տվյալ բնագավառում իրականացվող քաղաքականությունը

	
	Տվյալ բնագավառում իրականացվող քաղաքականության փոփոխություն չի նապատեսվում:

	4.
	Կարգավորման նպատակը և բնույթը

	
	Որոշման նախագծի նպատակն է կարգավորել գնումների գործընթացում առկա որոշ խնդիրներ:


	5.
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ֆինանսների նախարարության աշխատակազմի պետական ներքին ֆինանսական հսկողության և պետական գնումների մեթոդաբանության վարչության կողմից: 

	6.
	Ակնկալվող արդյունքը

	
	Որոշման նախագծի ընդունմամբ կկարգավորվի գնումների գործընթացում արձանագրված որոշ խնդիրներ: 

	7.
	Այլ տեղեկություններ (եթե այդպիսիք առկա են)

	
	---





Տ Ե Ղ Ե Կ Ա Ն Ք  

<<Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:















Տ Ե Ղ Ե Կ Ա Ն Ք  

<<Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին



<<Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունմամբ` այլ իրավական ակտերի ընդունման անհրաժեշտություն  չի առաջանում։





	














ՑԱՆԿ
այն իրավական ակտերի, որոնց հիման վրա կամ որոնցից օգտվելով մշակվել է <<Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագիծը


1. <<Իրավական ակտերի մասին>> ՀՀ օրենք,
1. <<Գնումների մասին>> ՀՀ օրենք,











